
3. SUPREMO TRIBUNALE DELLA SEGNATURA APOSTOLICA — Decreto del Se-
gretario (Daneels), Circa l'uso di una chiesa — Prot. N. 46187/11 CA [contenzio-

so amministrativo], 20 gennaio 2012.*

DECRETUM

Die 29 maii 2008, Exc.mus Episcopus
dioecesanus decrevit suppressionem pa-
roeciae personalis S. Tosephi pro slovenis
et clausuram definitivam eius ecclesiae.
Interposito recursu hierarchico, Con-
gregatio pro Clericis die 5 ianuarii 2011
confirmavit suppressionem paroeciae,
sed infirmavit reductionem ecclesiae ob
defectum causae gravis. Quam adversus
decisionem, quatenus paroeciam S. lo-
sephi respiciebat, paroeciani nullum re-
cursum proposuerunt. Quatenus autem
decretum ecclesiam S. losephi respicie-
bat, Exc.mus Episcopus die 2 martii 2011
provocavit ad H.S.T., sed die 29 aprilis
2011 recursui renuntiavit. H.S.T., audita
Congregatione pro Clericis, die 17 maii
2011 renuntiationem admisit.

Iam die 5 maii 2011, officium commu-
nicationis socialis dioecesanum notitias
de renuntiatione causarum diffuderat,

animadvertens vero quod: “It is the dio-
cese’s understanding that the decrees
that were issued [a Congregatione pro
Clericis] do not require the opening of
the churches”.

Die 8 maii 2011, tres fideles ex suppressa
paroecia S. losephi quandam instantiam
coram Exc.mo Episcopo exhibuerunt,
et die 18 maii 2011, una cum aliis duobus
d.nis per ClLmum Adv.tum institerunt
coram Exc.mo Episcopo, qui vero litte-
ris diei 18 julii 2011 respondit quod: “The
Decree [Congregationis] did not require
that the Church be reopened and used
for divine worship. Since public divine
worship is not being conducted in the
Church, the Church remains closed”.

Cl.mus N. die 27 iulii 2011 nomine pra-
edictorum fidelium remonstrationem
coram Exc.mo Episcopo exhibuit et, ip-
so Praesule silente, die 2 septembris 2011
recursum hierarchicum interposuit co-
ram Congregatione pro Clericis, petens
ut ecclesia denuo ad cultum divinum
aperiretur; insuper petiit ut Exc.mus
Episcopus cogeretur ad prohibendum
propositam alienationem, ex parte pa-
roeciae ad quam, domus olim paroecia-
lis S Iosephi una cum area minore pro
autoraedis collocandis.

Congregatio dein respondit se rem
detulisse Exc.mo Episcopo, qui die 4 no-
vembris 2011 nuntiavit quod ecclesia S.
Tosephi a die 1 decembris 2011 “will be
able to host funeral Masses for former
parishioners and a Mass on the patronal
feast of that church”. Cl.mus vero N.,
nova instantia diei 27 novembris 2011, in-
stitit pro “formali” decisione Congrega-
tionis circa omnia die 2 septembris 2011
petita.

Die tandem 21 decembris 2011, Cl.ma
Flavia Speranza, nomine praedictorum

DECRETO

fidelium, recursum coram H.S.T. in-
terposuit adversus assertum silentium
Congregationis pro Clericis relate ad
duplicem instantiam diei 2 septembris
2011.

Quibus praehabitis,

SUPREMUM SIGNATURAE
APOSTOLICAE TRIBUNAL

Re sedulo examini subiecta;

Praemisso quod, ad normam art. 123, §
1 Const. Ap. Pastor bonus, huius Supremi
Tribunalis est cognoscere de recursibus
adversus actus administrativos singula-
res sive a Dicasteriis Curiae Romanae
latos sive ab ipsis probatos, quoties con-
tendatur num actus impugnatus legem
aliquam in decernendo vel in proceden-
do violaverit;

Perspecto quod obiectum recursus
diei 21 decembris 2011 est assertus de-
fectus responsionis Congregationis pro
Clericis ad instantiam diei 2 septembris
2011, qui iuxta partem recurrentem con-
stituat praesumptum responsum negati-
vum, de quo in can. 57, § 2;

Quoad impugnatam clausuram S. lo-
sephi pro cultu divino, attento quod:

- Interveniente Congregatione pro
Clericis, ecclesia S. Tosephi a die 4 no-
vembris 2011 denuo aperta est ad cultum
divinum exercendum, dum can. 1214, a
parte recurrenti adductus, non statuit
quoties cultus divinus in ecclesia subsi-
diaria exerceri debeat, quam ob rem in
casu haud indicata est lex quae violata
esset eo quod usus ecclesiae S. Iosephi
sat limitatus habetur;

- Usus, ceterum, illius ecclesiae pro-
grediente tempore ab Exc.mo Episcopo
vel a parocho augeri potest;

Quoad cetera a parte recurrenti in
instantia diei 2 septembris 2011 petita,
considerato quod Exc.mus Episcopus in
responsione diei 18 iulii 2011 de eis non
egit, adeo ut deficiat praerequisitum
ut ad rem recursus hierarchicus coram
Congregatione pro Clericis proponi po-
tuisset et consequenter contra silentium
eiusdem ad H.S.T. provocari valeat;

Ceteris forte animadvertendis seposi-
tis;

Audito Revmo Promotore lustitiae
deputato;

Vi art. 76 § 1 Legis propriae H.S.T.

decrevit:

Recursum diei 21 decembris 2011 ad-

versus assertum silentium Congrega-

tionis pro Clericis, relate ad instan-

tiam diei 2 septembris 2011, in limine .
reiciendum esse et facto reici, quia

evidenter et procul dubio caret funda-

mento vel praesupposito.

Adversus hoc decretum, intra perem-
ptorium terminum decem dierum ab
eodem recepto, datur recursus, motivis
suffultus, ad Congressum H.S.T.

Quod notificetur ad omnes iuris effec-
tus.

Datum Romae, e sede Supremi Signa-
turae Apostolicae Tribunalis, die 20 ia-
nuarii 2012

¥ Franciscus DANEELS, o.praem.,
Secretarius

Paulus MALECHA,

Cancellariae Praepositus





